
Frá skólastjóra 
 

Ágætu lesendur 
Ég vona að sumarið hafi verið öllum upplyfting og endur-
næring þó að veðrið hér á suðvesturhorninu hafi leikið 
okkur grátt í sumar. Mörgum tekst að elta góða veðrið um 
landið og einhverjir geta brugðið sér út fyrir landsteinana. 
Við erum tilbúin í gott haust ef guðir veðra eru til í það. 
Hvernig svo sem sumarið hefur leikið okkur þá endurnær-
um við starfsmenn og nemendur okkur með því að snúa 
hugum okkar að öðrum verkum um tíma. Það er svo með 
tölvurnar að ef maður hefur fengið þeim of mörg verkefni 
og of mörg forrit vaka þá hægja þær á sér og láta ekki að 
stjórn. Við endurræsum tölvurnar og það er gott að við 
mennirnir getum það líka. Fríin eru til að endurræsa okkur 
og ég vona að það hafi tekist. Skólahúsið er tilbúið að taka á 
móti okkur - það er bæði hreint og snyrtilegt, þökk sé harð-
duglegum skólaliðunum okkar. Minniháttar framkvæmdir 
hafa verið við skólann, svo sem lagfæringar á þakkanti á 
vesturálmu og minniháttar viðhald. Reykjavíkurborg er 
byrjuð að tölvuvæða skólana að nýju eftir margra ára hlé. 
Enn sem komið er dugar það aðeins til viðhalds í starfs-
umhverfi kennara en vonandi munu nemendur njóta þess 
í auknum og breyttum tölvukosti á næstu misserum. Nú 
er unnið að því að koma með færanlegar kennslustofur 
að skólanum til að koma til móts við húsnæðisskort 
vegna fjölgunar nemenda á yngsta stigi. Þegar þetta er 
skrifað er óljóst hvað verður úr þessum áformum. Ef tekið 
er mið af byggingaframkvæmdum í nágrenni Hlemms 
sem eru innan skólasvæðis Háteigsskóla er búist við 
nemendafjölgun á næstu árum.  
Nokkrar breytingar hafa orðið á starfsliði skólans. Í vor 
réðum við Guðrúnu Hjaltalín Jóhannsdóttur umsjónar-
kennara í 1. bekk, Lindu Björk Hilmarsdóttur og Jónu 
Guðrúnu Jónsdóttur umsjónarkennara í 5. bekk og Ásu 
Gunni Sigurðardóttur umsjónarkennara í 7. bekk. Við 
réðum Björn Hjört Einarsson og Jonas Kaminskas sem 
skólaliða til áramóta og Ragnheiði Helgadóttur sem 
stuðningsfulltrúa í 5. bekk. Í vikunni réðum við Halimu 
Mohammed Ali Ibrahim sem skólaliða í eldhús. Við 
bjóðum allt þetta fólk hjartanlega velkomið til starfa við 
skólann. Kolbrún Þórarinsdóttir yfirmaður mötuneytis 

verður áfram í veikindaleyfi frá skólanum og einnig Ekaterina 
Gribacheva skólaliði. Ásta Valsdóttir hætti í vor en hún hefur 
verið skólaliði í eldhúsi og þökkum við henni fyrir hennar 
góða vinnuframlag í skólanum og sérstaklega ánægjulegt 
samstarf. Hrönn Stefánsdóttir og Rannveig Björk Þorkels-
dóttir kennarar verða í leyfi í vetur. Þegar þetta er skrifað 
höfum við auglýst nokkrar stöður og vonum að þær skili 
okkur góðu fólki til starfa. Allir aðrir sinna sínum hefðbundnu 
störfum við skólann með þeirri undantekningu að Dóra 
Marteinsdóttir tekur nú við leiklistarkennslunni og Jóna 
Guðrún tekur einnig þátt í henni. 
Það er spennandi vetur framundan og að mörgu að hyggja. 
Við höfum sett þrennt á oddinn sem ég hef leyft mér að kalla 
áherslur vetrarins. Í fyrsta lagi höldum við áfram að átta 
okkur á því hvernig við innleiðum nýja námskrá en eins og 
ég hef áður sagt er mikilvægt að foreldrar og samfélagið allt 
kynnist henni. Það væri ekki vanþörf á því af ýmsum 
ástæðum að taka upp almenna umræðu í samfélaginu um 
grunnþætti menntunar, sem og nýjar áherslur í menntun 
barna og ungmenna sem eiga að færast frá áherslum á 
þekkingu yfir í hæfni og færni. Í öðru lagi er  mikilvægt að 
finna leiðir til að auka þátttöku foreldra í skólasamfélaginu 
með ýmsum hætti. Viðhorfskönnun meðal foreldra á vor-
misseri gefa vísbendingar um vilja foreldra til meiri þátttöku. Í 
þriðja og síðasta lagi viljum við huga að aukinni skilvirkni í 
starfi okkar en það hugtak er nú æ meira notað í skóla-
umræðunni. Mest ber á því að haldið er fram að skólakerfið 
á Íslandi sé ekki nægilega skilvirkt. 
Það er eftirvænting og tilhlökkun á meðal starfsmanna 
Háteigsskóla. Ég óska okkur öllum velfarnaðar í starfi og býð 
alla hjartanlega velkomna til samstarfs um menntun 
barnanna okkar. 
Með kveðju,  
Ásgeir Beinteinsson, skólastjóri Háteigsskóla. 

 

Foreldraviðtöl, starfsdagar og vetrarfrí 
Eins og kom fram á skóladagatali sem var sent heim í vor og 
er á heimasíðunni, verða foreldraviðtöl 8. október og 4. febr-
úar. Starfsdagar verða 4. október, 2. og 27. janúar, 5. mars 
og 2. júní. Vetrarleyfi verða 18., 21. og 22. október og 20.og 
21. febrúar.  

Háteigur 
Háteigur er mánaðarlegt fréttablað skólans og mun að 
mestu vera gefinn út á netinu. Þeir sem vilja fá hann á 
pappír frá skólanum, er velkomið að óska eftir því. Þá 
verður hann sendur í töskupósti heim með nemendum.  

 

Leiðréttingar í Mentor og ástundun 
Forráðamenn eru vinsamlegast beðnir um að fara yfir 
persónulegar upplýsingar sínar í Mentor og leiðrétta ef 
þörf er á. Nauðsynlegt er að öll símanúmer og netföng 
séu rétt vegna upplýsingaskyldu skólans og eins ef slys 
eða skyndileg veikindi ber að höndum.  
 

Allir kennarar skrá hegðun og mætingar nemenda í 
skólanum. Ástundun nemenda 5. - 10. bekkjar verður send 
heim á u.þ.b. mánaðarfresti. Allir forráðamenn hafa 
netaðgang að upplýsingum um ástundun barna sinna í 
Mentor ásamt fleiri upplýsingum sem kennari kýs að 
setja á netið. Slóðin er http://www.mentor.is. Á 
unglingastigi er skólasóknareinkunn tengd ástundun og 
birtist hún á prófskírteinum. 

Minnisatriði í upphafi skóla 
Hvers konar notkun farsíma er bönnuð í kennslustofum. 
Það á að vera slökkt á símum og þeir eiga að vera í töskum 
eða vösum. Verði misbrestur á er síminn tekinn af nem-
anda og hann aðeins afhentur forráðamanni. Farsímar, 
geislaspilarar og önnur verðmæti eru best geymd heima. 
 

Gott er að fá sér inniskó þar sem nemendur fara úr 
útiskóm við útidyr. 
 

Nemendum 7. – 10. bekkjar gefst kostur á að fá lánaðan 
læstan skáp gegn 1500 kr. tryggingargjaldi sem fæst 
endurgreitt þegar lykli er skilað fyrir skólaslit að vori. 
 

Hjólreiðar eru ekki leyfðar á skólalóðinni á skólatíma. Sama 
gildir um hjólaskauta, hjólaskó, hlaupahjól og hjólabretti. 
 

Notkun og geymsla vélknúinna farartækja er óheimil á 
skólalóðinni.  

Mjólkuráskrift – mataráskrift  
Vakin er athygli forráðamanna á að nemendur geta verið 
í mjólkuráskrift. Sama fyrirkomulag er eins og með matar-
áskriftina. Farið er inn á heimasíðu Reykjavíkurborgar og 
gengið frá umsókn í Rafrænni Reykjavík. Þegar 
viðkomandi er einu sinni kominn í áskrift gildir hún 
þangað til að henni er sagt upp en uppsagnarfresturinn er 
hálfur mánuður. Þetta þýðir að þeir sem voru í áskrift á 
síðasta skólaári og vilja halda henni áfram, hvort sem um 
er að ræða mjólk eða hádegismat, þurfa ekki að endur-
nýja umsókn. Fyrsti afhendingardagur mjólkur er 23. 
ágúst.  
 

Verðið á hádegismatnum er kr. 6.600 fyrir hvern mánuð 
og mjólkin (léttmjólk) kostar kr. 700 á mánuði. 

Foreldravefur 
Við viljum vekja athygli á foreldravef skóla- og frístunda-
sviðs Reykjavíkurborgar. Vefurinn er ætlaður foreldrum 
barna á aldrinum 0-16 ára og er markmiðið með honum 
að styðja og efla foreldra í því hlutverki að vera virkir 
þátttakendur í starfi og námi barnanna.  
Slóðin á vefinn er: www.reykjavik.is/foreldrar. 
 

Merkingar 
Við viljum minna á mikilvægi þess að foreldrar merki föt 
og aðra hluti sem börnin koma með í skólann. Hægt er 
að kaupa fata-límmiða með nafni og númeri, til dæmis, eða 
nota fatatúss og skrifa á heftiplástur eða þvottamiða.  

 

Skólasund veturinn 2013 – 2014 
Eins og undanfarin ár verður sundið á föstudögum í Sundhöll 
Reykjavíkur (fyrir og eftir hádegi) og í sundlaug Austurbæjar-
skóla (fyrir hádegi). Einnig verður sund fyrir 5., 6. og 7. bekk 
á fimmtudagsmorgnum í Sundhöllinni. 
Nemendur í 4. bekk eru í sundi allan veturinn og er tími 
þeirra á stundaskrá. Aðrir nemendur (1.-3. bekkur) eru ýmist 
í sundi á haust- eða vormisseri. Nemendum er ekið milli 
laugar og skóla. Á föstudagsmorgnum verða nemendur í 4. 
bekk að vera mættir aðeins fyrr en venjulega því rútan fer frá 
skólanum kl. 8:15. Nemendur 1., 2. og 3. bekkjar fara úr 
kennslustundum frá umsjónarkennurum. Starfsmaður 
skólans fylgir nemendum 1.-4. bekkjar í rútunni milli laugar 
og skóla. 
Föstudagur: 
     Kl.            Frá skóla    Haustmisseri      Vormisseri  
  8:30 – 9:10   8:15         4. JOS        4. JOS  
  9:10 – 9:50   8:55         1. GHJ        1. SÓ 
10:10 – 10:50   9:55         3. b. stúlkur      3. b. drengir 
10:50 – 11:30 10:35         4. IRB         4. IRB  
11:40 – 12:20 11:25         Aukatími 
13:00 – 13:40 12:45         2. b. stúlkur      2. b. drengir 

 

Nemendur í 5. og 7. bekk eru í sundi allan veturinn í Sund-
höllinni á fimmtudagsmorgnum. Stúlkur í 7. bekk eru í sundi 
á haustmisseri og mæta beint upp í Sundhöll kl. 8:25. Á 
vormisseri mæta drengir í 7. bekk beint þangað. 6. GHS er í 
sundi á haustmisseri og 6. GH á vormisseri. Nemendum 5.-
7. bekkjar er ekið milli laugar og skóla, en 7. bekkingar mæta 
sjálfir í Sundhöll á fimmtudagsmorgnum. 
Fimmtudagur: 
     Kl.            Frá skóla    Haustmisseri      Vormisseri  
  8:30 – 9:10          7. b. stúlkur        7. b. drengir 
  9:10 – 9:50   8:55        5. b. stúlkur        5. b. drengir 
10:10 – 10:50   9:55       6. GHS        6. GH 

 

Nemendur í 9. bekk eru í sundi í Sundhöllinni á haustmisseri 
og eru tímar þeirra skráðir á stundatöflu. 8. og 10. bekkur er 
síðan á vormisseri.  
Föstudagur: 
     Kl.                Haustmisseri       Vormisseri  
13:40 – 14:20    9. b. drengir*         8. AMJ/ESÞ**  
14:30 – 15:10    9. b. stúlkur*       10. SA/SÞS** 
* Skipti verða á hópnum á miðju tímabili, þ.e. 1. nóvember 
fara stúlkur í fyrri tímann og drengir í þann seinni. Fyrra 
tímabil: 23.8. – 25.10. Seinna tímabil: 1.11. – 10. 1. 
** Stúlkur á fyrra tímabili vormisseris – drengir á seinna 
tímabili. Fyrra tímabil: 17.1. – 14.3. Seinna tímabil: 28.3. – 
23.5. 
Síðasti sundtími hópa á haustmisseri er 9. og 10. janúar 
og nemendur vormisseris byrja 16. og 17. janúar. 

 

          Spakmæli mánaðarins:           
Maður eignast vin með því að vera sjálfur vinur. 

 

http://www.reykjavik.is/foreldrar

